
Hraðari niðurgreiðsla skulda en áður var áætlað 
 
 
Samkvæmt ársreikningi Fjarðabyggðar fyrir árið 2013, hafa skuldir sveitarfélagsins  í hlutfalli við tekjur 

lækkað hraðar á milli ára en gert var ráð fyrir. Ef fram heldur sem horfir verður 150% lögbundnu 

skuldaviðmiði náð árið 2016 eða tveimur árum fyrr en áætlað er, að því gefnu að aðhalds verði áfram 

gætt í rekstri.  

Ársreikningurinn var í dag lagður fram til fyrri umræðu í bæjarstjórn af Páli Björgvini Guðmundssyni, 

bæjarstjóra. Í máli hans kom m.a. fram að sterkur tekjugrunnur sveitarfélagsins byggi í megindráttum á 

öflugum sjávarútvegi, áliðnaði og þjónustugreinum. „Bendir ekkert til annars en að tekjugrunnur 

sveitarfélagsins haldi áfram að eflast og styrkjast líkt og áætlað var þegar ársreikningur 2012 var lagður 

fram. Skuldsetning sveitarfélagsins er engu að síður yfir lögboðnum viðmiðum. Af þeim sökum verður 

áfram að gæta aðhalds í rekstri, þótt góðum árangri hafi verið náð í því að ná skuldaviðmiði niður og 

jafnvægi í rekstri til skemmri og lengri tíma. Sá sterki tekjugrunnur sem endurspeglast í ársreikningi, gefur 

á hinn bóginn fyrirheit um kraftmikið samfélag til framtíðar litið.“ 

Á heildina litið var rekstur samstæðu sveitarfélagsins jákvæður um 938 millj. kr. á síðasta ári, þar af var 

rekstrarniðurstaða A hluta jákvæð um 286 millj. kr. Til samanburðar má nefna að afgangur af rekstri 

samstæðu var 444 millj. kr. á árinu 2012 og 9 millj. kr. í A hluta.  

Auk áframhaldandi aðhalds í rekstri, má í megindráttum rekja batnandi afkomu sveitarfélagsins til þess, 

að neikvæð áhrif verðlagsbreytinga urðu minni en vænst var á sama tíma og  samanlagðar tekjur 

sveitarfélagsins jukust. Koma þar við sögu ýmsir ólíkir þættir,  s.s. aukin umsvif atvinnulífs í Fjarðabyggð, 

íbúafjölgun og styrking krónunnar. Einnig vegur skuldaleiðrétting á skuldbindingum við Íslandsbanka 

umtalsvert í heildarmyndinni. 

Í árslok 2013 störfuðu 481 starfsmenn hjá sveitarfélaginu í 324 stöðugildum. Íbúar í Fjarðabyggð voru í 

árslok 2013 4.669 talsins og hafði þeim fjölgað um 1% frá fyrra ári. 

Fyrir fjölmiðla 

Ágrip úr ársreikningi Fjarðabyggðar 2013 

Tekjur sveitarfélagsins fóru hækkandi, um leið og rekstrarútgjöld eru í samræmi við það sem stefnt var að, 

sem gefur sveitarfélaginu aukið svigrúm til að greiða niður skuldir sínar og ná markmiðum fjárhagslegra 

viðmiða sem sett hafa verið fyrr en áætlað var.  

Rekstrarniðurstaða án afskrifta og fjármagnsliða hjá samstæðu A og B hluta var jákvæð sem nam 1.465 

millj. kr. á árinu. Þar af var rekstrarniðurstaða í A hluta 624 millj. kr. EBITDA framlegð er 28% sem sýnir í 

hnotskurn góða framlegð ársins 2013 í rekstri samstæðu A og B. Í A hluta nam EBITDA framlegðin 16%. 

Jákvæð rekstrarniðurstaða var á rekstri samstæðu sveitarfélagsins að fjárhæð 938 millj. kr. á árinu og A 

hluta að fjárhæð 286 millj. kr. Til samanburðar var rekstrarafgangur samstæðu 444 millj. kr. á árinu 2012 

og A hluta 9 millj. kr.   

Á heildina litið er þrennt sem skýrir jákvæðan rekstur sveitarfélagsins. (1) Hærri tekjur en gert var ráð 

fyrir, þ.e. samanlagðar skatttekjur, framlag jöfnuarsjóðs og tekjur hafnarsjóðs.(2) Áhrif vegna 

verðlagsbreytinga minni, s.s. minni verðbólgu- og gengishagnaðaráhrif samfara styrkingu krónunnar. (3) 

Jákvæð áhrif á fjármagnsliði og efnahag vegna 286 millj. kr. skuldaleiðréttingar á skuldbindingum við 

Íslandsbanka.   

Rekstarkostnaður ársins 2013 þ.e. laun, launatengd gjöld og annar rekstarkostnað, nam alls 3.719 millj. 

kr. í samstæðu A og B hluta og 3.187 millj. kr. í A hluta. Laun og launatengd gjöld í samstæðu A og B hluta 

námu samtals 2.182 millj. kr. og hækka um 26 millj. kr. á milli ára að meðtöldum reiknuðum breytingum 

á lífeyrisskuldbindingum eða um 1,2%.  Annar rekstrarkostnaður hækkar um 119 millj. kr. eða um 7,7 % á 

milli ára í samstæðu A og B hluta og 3% frá fjárhagsáætlun sveitarfélagsins.  

Hrein fjármagnsgjöld námu 100 millj. kr. hjá samstæðu A og B hluta samanborið við 482 millj. kr. á árinu 

2012. Hjá A hluta eru hrein fjármagnsgjöld 121 millj. kr. samanborið við 273 millj. kr. á árinu 2012. Þessi 

mikli munur sem er á fjármagnsgjöldum milli ára skýrist m.a. af áhrifum skuldaleiðréttingar upp á 286 

millj. kr og gengismunar uppá 85 millj. kr eða samtals 372 millj. kr. 

Handbært fé er 671 millj. kr. í lok árs hjá samstæðunni en var 915 millj. kr. í ársbyrjun. Eignarhlutar í 

félögum nema 508 millj. kr. í árslok 2013. Þar af vega mest eignarhlutur í Lánasjóði sveitarfélaga 265 

millj. kr. og í Sparisjóði Norðfjarðar 140 millj. kr.  

Eigið fé í samstæðu A og B hluta er jákvætt um 1.819 millj. kr. og neikvætt í A hluta um 197 millj. kr. Til 

samanburðar var eigið fé samstæðu 530 millj. kr. í ársbyrjun og neikvætt um 833 millj. kr. í A hluta.  

Skammtímaskuldir hjá samstæðu eru samtals 1.158 millj. kr. og þar af eru 535 millj. kr. næsta árs 

afborgun langtímaskulda og 48 millj. kr. reiknuð afborgun leiguskulda.  

Langtímaskuldir nema 6.768 millj. kr., þar af eru 930 millj. kr. leiguskuldir og 5.837 millj. kr. 

langtímaskuldir við lánastofnanir. Á árinu 2013 lækkuðu skuldir og skuldbindingar um 1.126 millj. kr., þar 

af langtímalán um 942 millj. kr. Lífeyrirsskuldbinding samstæðu A og B hluta var 1.698 millj. kr. í árslok. 

Skuldaviðmið samkvæmt reglugerð um fjárhagsleg viðmið eru í lok árs 2013 170% en voru 198% í lok árs 

2012. Skuldir í hlutfalli við tekjur eru að lækka hraðar en ráð var fyrir gert en fyrri áætlanir gerðu ráð fyrir 

að skuldaviðmiði við 150% yrði náð árið 2018. Ef fram heldur sem horfir verður skuldaviðmiði náð 

tveimur árum fyrr eða árið 2016. Skuldahlutfall samkvæmt reglugerð um fjárhagsleg viðmið er 186% í A 

og B hluta en var 219% í lok árs 2012. 

Veltufé frá rekstri er 1.274 millj. kr. hjá samstæðu og 507 millj. kr. hjá A hluta, sem sýnir einna best þann 

fjárhagslegan styrk sveitarfélagsins til að takast á við skuldbindingar. Fjárfestingahreyfingar námu 512 

milj. kr í A og B hluta og fjármögnunarhreyfingar 1.070 millj. kr. Heildarlækkun á handbæru fé er 245 

millj. kr. en greitt var aukalega af skuldbindingum um 200 millj. kr. á árinu. Handbært fé í árslok 2013 er 

671 millj. kr.  Í A hluta nam handbært fé frá rekstri 612 millj. kr. samanborið við 313 millj. kr. á árinu 

2012. Afborganir lána voru 492 millj. kr. Fjárfestingar í varanlegum rekstrarfjármunum voru 38 millj. kr. í 

A hluta og 532 millj. kr. í samstæðu A og B hluta.  

Helstu fjárfestingar á árinu eru vegna hafnarmannvirkja, vatnsveitu, snjóflóða og ofanflóðavarna, 

gatnaframkvæmda og nýs hjúkrunarheimilis á Eskifirði.  

 

 

 

 

 

 

 

 

 

 

 

 

 

Ársreikningur Fjarðabyggðar fyrir 2013 er birtur á fjardabyggd.is. 

Nánari upplýsingar: Páll Björgvin Guðmundsson, bæjarstjóri, 895 6810 

      Snorri Styrkársson, fjármálastjóri, 820 7900 


